
Babetên di govarê de derbirînê ji boçona nivêskaran dikin. 

2011 

Mehfel ye destur 
daye ji bal sendîka 
rojnamenivêsên 
kurdistanê ve, li pê 
biryara jimare (272) 
li roja (10\6\2010). 

Bergê govarê .. Kovan Xankî                

Xudanê imtiyazê  
Rêsan Hesen Cindî 

resandinay@yahoo.com 
07504501690  

  
Sernivêskar  

Kovan Rêsan Xankî 
Xanki_kovan@yahoo.com 

07504969810 
 

Sikirtêrê nivêsînê 
Hecî Mexso Heso 

Hijy_mag2010@yahoo.com 
07504576304 

  
Desteka nivêseran: 
Misto Liyas Dinanî 

Merwan Şêx Hesen Reşkanî 
Liyas Ne'mo Xetarî 

   
Derhênana Honerî 

Xankî 
  

g.mehfel@yahoo.com 
 

çapxana Hawar - Dihok@@

Mezaxtiyê vê hijmara Mehfel ji bal berêz  
Xêrî Bozanî, rêveberê rêveberiya kar û barên êzdiyan 
ve hatiye dabîn kirin. Sipasiya hestên wî dikin. 
                                                                  Mehfel. 
 
 
 
 
Herwisa, me li bere Govara hewe Mehfel bikeve ser 
internêtê û di malpera fermî ya rêveberiya kar û 
barên êzdiyan de(www.ezidinasi.net) bê weşandin. 
                                                                  Mehfel. 

      Dr. Eskerê Boyîk\ Elmaniya 
 
 
 
 
Destpêka sedsala borî, li welatê sovêtêyî nu demezirandî de, 
saya bi dêmokiratî nêzîkbûna pirsa miletîyê, çawa ji bo gelek 
netewên kêmjimar usa jî ji bo pareke gelê kurd mecalên 
pêşdaçûyîna perwerde, çand û kûltûra netewî vebûn. Ev, ew 
para kurda bûn, ku ji zulm û zora împratorîya Osmanîyê, qir-
bira komkujiyên salên 1915-1920 î, ji cî û ware kal-bavên 
xwe şihitî bûn,  revyabûn xerîbîyê û bi çûrekî xilas bûbûn. 
Civak  hale eşîretîyê, koçerîyê û nîvkoçerîyê de bû. Derheqa 
xwendin-nivîsarê de gilî nikaribû hebûya. Şêr, rev-bezê, 
xelayî û nexweşîyan qira xelkê anîbûn. Sêwîxane tije zarokê 
kurda bûn. Civak li nav pirsgirêkên jîyanêye dijwer de bû.   
Di vî hale civakî û aborîyî giran de dewleta nû avabûyî (rewşa 
wê jî pir dijwar bû) qerar û qanûnine nû qebûl kirin. Nava 
demeke kin de dest bi  kampanîya dijî nexwendîtîyê bû, 
elfebên netewî  hatin demezirandin, gundên kurda de dibistan 
bi zimanê dê hatin vekirin, xwendexanê  hazirkirina kadirên 

Helbesta kurdî di 
edebyeta kurdên 

sovêtê de 

xwexatîyê vebûn, weşena pirtûkan bi zimanê dê dest pê kir, 
şaxê koma nivîskarên Kurd li rex yekîtîya nivîskarên 
Ermenîstanê vebû. Weşena rojnema RÎYA TEZE û ocaxên 
perwerde û çandêye netewîye din bûn bingeh ji bo 
pêşdahatina edebyeta netewîyê navêda usa jî helbestvanîyê. 
Wê demê kadirên kurdan pir kêm bûn, despêkê de bawarkî 
tune bûn. 
Di vî hale dijwer de rewşenbîrên ermenî bi xêrxwezî berbirî 
wî karî bûn û alîkarîya mezin dan ku bingeha edebyeta kurdî 
di wî welatî de bê danîn. Payê wan rewşenbîran tevî civakên 
kurdan jîya bûn, ziman, xeyset, erf û edetên kurdan zanibûn.   
Efrandarên kurd e ewlin hîmlî gênc bûn, yên sêwîxana de 
mezin bûbûn, dibistananên sêwîxana de perwarde bûbûn.   
Ji nivîskarên kurdên sovêtêye  ewlinin Emînê Evdal, Hecîyê 
Cindî, Casimê Celîl, Etarê Şero, Ahmedê Mîrazî, Wezîtê 
Nadirî helbest nivîsîne û weşandine, ji pey wan re Qaçaxê 
Mirad, Usivê Beko û hineke din tên. 
Lêkolîna  helbestên kurdî yên wê demêye weşendî nîşan dide, 
ku payê wan efrandinaye pirê di ware ziman qewl û qanûnên 
helbestvanîyê de dikulin, gelekî sade û pirozayîkin. An pesin 
in, hukumdarîya komûnîsta, dewra sovêtê, pêşîkar û serokên 
wê sazîmanê digihînin esman, an jî nelet û û nifir in derheqa 
dewrana derbasbûyî de… Her tiştê dewrana çûyî reş e, 
dewrana sovêtîyê ronayîye, evdên feqîr-belengaz hemêz dike, 
jêra bextewarîyê tine û ji zulma dewra çûyî xilaz dike. Li ser 
edebyeta wê demê  hukumê ziman û helbesta ermenî 
berbiçeve. Cem Etarê Şero kêmaya xwendevanîyê xwe nîşan 
dide û wî dikşîne berbi zargotina gelêrî, xazma dengbêjîyê, lê 
nikarê dengbêjîyê efrandarya xwera bikin hîm û xebera 
xweye xwexwetyê bêje. Ji efrandinên Ahmedê Mîrazî û 
Wezîrê Nadirî bîna edebyeta kurdaye kilasîk tê, lê kamilbûn 
hê nîne. (Heyf, Wezîrê Nadirî zû çû ser dilovanîya xwe û pêra 
negîhand xebera xweye helbestvanîyêye esil bêje). 
Li cem Qaçaxê Mirad û Ûsivê Beko pirîskên helbestvanîyê 
têne xanê. 
Lêkolîna berhemên helbestvanên wan salan nîşan didin, ku 
ew dixwezin xwera rêkê vekin, gotina xweye xwexwetîyê 

bêjin lê tê bêjî şureta efrandarîyê têrê nake, fikirên sîyasî 
helbestê dixeniqînin û wan dikşîne goveka zargotinê. Ji bo wê  
helbestvanên jorgotî paşê destê xwe  avîtine destanên gelêrî… 
Dewsa têxnîka çêkirina helbestê, kêşesazyê û tiştên din ji 
zargotina gelêrî hildin, hinbin dikevin nava naveroka destanan 
û wa gotî veçêkirna wan, wan dikin mecal ku fikirên xweye 
sîyasî bêjin, dewra çûyî nuxsankin, li nav qelş û qetên 
destanan de ronaya sosîyalîzmê bivînin. Di nav wan de jî 
dixalifin, rêya xwe tev li hev dikin û hêza wan nagihîjê nave 
derên.  Destanên bi destê wan veçêkirî qelsin, seqet in û  ji 
qîmêtê xweyî gelêrî pir nimz in.   
Navbirîya salên 1937-1955 a, ku kete navbera pêşdaçûyîna 
çand û kûltûra kurdî li welatê sivêtê xazma Ermenistanê,  
zîyaneke giran gîhand e wê pêvajoyê. Lê çî jî hebe, wan salan 
ji bo  pêşîroja edebyeta kurdî  bingehek hate danîn.    
 
Ji nivê salên 50'î dîsa rojên xweş seva pêşdaçûyîna çand û 
kûltûra kurdê Sovyêtê  hatin. Dîsa dest bi weşana rojnama 
Rîya Teze, axaftinên radyoya Yerêvanê bi zimanê kurdî bûn, 
xwendinxana dersdar hazirkirinê vebû, Beşa Nivîskarên Kurd 
li rex Yekîrîya nivîskarên Ermenistanê karê xweyî efrandariyê 
gumrih pêşda bir, di Akadêmya Ermenistanê Zaniyariyê, 
İnstîtûta Rohilatzanîyê da para kurdzanîyê vebû, pirtûkên 
kurdî hatine weşendin û hwd... 

Vê carê meydana karkirinê vala nî bû, kadrên kurdaye anegor 
hebûn.  

Salên xweye efrandaryê de bûn Heciyê Cindî, Emînê Evdal, 
Ahmedê Mîrazî, Casimê Celîl. Her usa jî hatin gihiştine wan 
Qaçaxê Mirad, Usivê Beko, Elîyê Ebdilrehman, Nado 
Maxmûdov, Mîroyê Esed, Xalîl Mûradov û hinekên din, yên 
ku karên dewletê, cuda-cuda da dixebitîn. Erebê Şemo ji piştî 
vegera ji sirgûnîyê karên xwye efrandariyê xurttir 
kir.nivîsarên xweye salê sîyî carke din li ber çava re derbaz 
kir. Payê vane pirê di rêya nivîsara vekirî de çûn. 

Zanyar Emînê Evdal di tev xebatên xweye kurdzanîyê, 
zargotinê, gelek helbest û destan  weşandin. Hêjayî bîranînê 
ye destana wîye “Gulîzer”. Ev destana di radyoya Yêrêvanê 
para axavtinên kurdî  de kirin radîyokompozîsîya û alyê 
guhdara ve bi hizkirin hate qebûlkirin. 

Helbestvan Casimê Celîl gelek berevokên helbest û destana 
weşend. Salên cuda-cuda berevokên wîye “Elegez”, “Beyt-
serhatîyên kurdan yê evîntîyê”, “Kanya dê”, “Ocaxa min”, 
“Kilamên çîya”, “Oda curda”, “Kurdê Bengî” çap bûne. 

 Xudanê çend berevokên helbestan in Qaçaxê Mirad û Usivê 
Beko. Di tevî nivîsê xweye vekirî xudanê çend berevokê 
helbesta ne   Elîyê Ebdîlrehman. 

Li ser vê govekê û bingehê dengê edebyeta esîl ji pêy salê 60'î 
ra hate bihîstin:  Şikoyê Hesen, Mîkayêlê Reşît, Fêrîkê Usiv, 
Simoyê Şemo, Egîtê Şemsî, Rîzalyê, Eskerê Boyîk, Tosnê 
Reşît, Çerkezê Reş, Elîxanê Memê, Barîyê Bala... 

Ji van hineka bi şureta afrandarîyêye mezin, hineka bi 
xebathizî û zanebûnê pirr rîya xwe vekirin û ji alyê 
xwendevana da hatine naskirin û qimetkirin. 

 Mîkaîlê Reşîd yek ji helbestvanên kurdên Soveta berê yên 
herî navdar û xweyê berhemên giranbiha bû. Ewî  zanînê 
xweye edebyetê yek ji navendên zanîngeha edebyeta cihanê, 
înstîtûta edebyetê ya ser nave Maksîm Gorkî li bajarê 
Moskivayê hilda bû. Ew pêshengê nûjentiya helbesta kurdî ya 
kurdên soveet ê bû. Wî gelek cure û stîlên helbesta nûjen ya 
cîhanî anî nava helbesta kurdî. Di helbestên xwe da texnîka 
helbestvanîya nûjen carna bi zanîstî tevî cûrên klasîk û 
zargotina gelêrî dikir û cûre- naverokeke nûye xweşik  dihat 
hûnandun. 
Hinek helbestên wî, tevî nûjenîyê, usa ketine qalibê netewîyê, 
ku bûne sitiranên hizkirî.   

Sala 1961'ê berevokên helbestan, ya Şikoyê Hesen “Qlçîçek” 
û ya Fêrîkê Usivê “Çevkanî” çap bûn. Weşandina van herd 
berevokên helbestaye ewlin, qewmandin bûn li nava edebyeta 
kurdê Sovyêtê de. Herd şayîr jî xwedêdayî bûn, wextekî kin 
da bûn hizkirîyê xwendevana. 

Şikoyê Hesen ji rûyê tengasîyên aborî û der dorên neqenc de 
nikaribû temamîya qewat û şureta xwe ji bo pêşxistina 
edebyeta gelê xwe bida kêranîn. Ji pêy weşandina du pirtûkên 
helbest re: “Tembura kurda” û “Meremê dilê kurd”, çîlûheyşt 
saliya xwe de çû ber rema Xwedê. Lê çi jî hişt pirr giranbiha 
ne.  

Berfire ye goveka efrandarîya Fêrîkê Ûsiv. Wî mîrateke pir 
mezin û zengîn ji pey xwe hiştiye. Ev berevokên wîye 
helbesta hatine weşandin: “Gula Elegezê”, “Lîrîka”, “Usivê 
Nebya”, “Narê”, Hisretdefter”, ( di berevoka “Bihara teze” N 
1), “Dinya Delal” (di berevoka “Bahar” N 6). Fêrîkê Usiv 
hostê xebera bedewtîyê bû. Ewî bi helbest û destanên xweye 
delal reng û rewşeke nû de cûre û naveroka helbesta kurdî, bi 
heqî gotî nûjenîya esil anî nava poêzîya kurdaye pirqurne. Ji 
cûrê kilasikê dûr neket, lê bi rê û şopa xwe ew dewlemend û 
rengîn kir, bi kurtî gotî qesra xweye bedew li rex qesrên 
şayîrê kurdaye nemir çêkir. Destanên wîye “Usivê Nebya”, 
“Xewna Mîrmîh”, “Rihana Reşo”, “Hisret” û yên din ne ku 
tenê sertacê efrandinê wî ne, lê usa jî mirov kare wana dayne 
li rex destanên kilasikên meye here mezin. 

Ew ji derca gundê xweyî biçûk, bilind bû ber bi pirsgirêkên 
cihanê yê here ferz, ji sadetîya jîyana gundîya niqoyî li nav 
felsefe û aqilbendîya mirovatîyê ya hera gure û diramatîk bû, 
ji çîrok, kilam û destanên odên gelêrîyê yê "hezarsalî" derbazî 
pirsgirêkên pêşvaçûyîna destanînên zanîyarîya vê dewranêye 
here kûr bû. Dilê şayîrî nazik li ser her pirsgirêkê dikewgirî, 
wan li nav kûrma agirê dilê xwe re, li nav hizkirin û sura 
afrandarîyêye esil re derbaz dike, xwendevana re dikeve 

şêwrê, bersîva pirsgirêkan dide, wan dike efrandinên 
bedewetîyêye nemir û dide xwendevanê xwe. 

Helbestvanên hêja û xweyê rîya xwexatîyê ne Simoyê Şemo, 
Egîtê Şemsî, Rizalyê Reşît,.Sihîdê Îbo, Karlênê Çaçanî… 

Nivşên pey wan ra Eskerê Boyîk, Tosinê Reşît, Çerkezê Reş, 
Elîxanê Memê, Barîyê Bala xwe ra ronayîke geş, kûrayîke 
anegor û bineke xweş anîn.  

Li nava kurtenivîseke wa da mecal nîne wan hemû kar-barên 
li nava wan 65-70 sala de di werê helbesta kurdî de hatîye 
kirin bê gotin, qimetkirin û analîzkirin.  

Ew mijara ne ku miqaleke wa ye, lê bi deha xebatên 
edebyetzaniyêye mezin e. 

Edebyeta kurdê Sovêtê bi cûre, naverok û temamîya xwe 
şaxekî edebyeta kurdaye teybetî ye. Rast e li xerîbîyê hatiye 
efrandin, lê mîna xûn-goşt tim li welatê xwe ve girêdayî bûye. 

Pêvajoya pêşdaçûyîna çand û kûltûra kurdî li Ermenistanê 
gumrih berdewam kir heta salê 90'î. Rûyê pêşdahatina 
qewatên miletçîye şovûnîst, hilweşîna qeydê Sovêtê, avayê 
çand û kûltûra kurdaye li wur jî hilweşiya. 

Salihê Kevirbirî 

Ji bo 70 saliya Tosinê Reşîd   
 
"Ez Tosinê Reşîd, kurê Reşîdê Ozman!.." 
 

Dilsoz û Kedkarê Çand, Huner û Edebiyata Kurdî 
 
 

 
Gava ku li gundê Kûrekendê ji dayik 
dibe, rûpelên salnameyan 22’yê 
Hezîrana 1941’ê nîşan didin. 
Kûrekend li dorhêla Zozanên 
Elegezê, Warê Xudê Nado gundekî 
êzdiyan e ku dikeve navbera geliyên 
Ampûrê û Erqaşanê. Li gorî 
bilêvkirina wî, Xudê Nado di kilama 
“Şevavê” de derbas dibe. Her wiha 
ew diyar dike ku Romiyê Qurdo 
gundiyê wan e û yek ji rîspiyên êla 
Şerqiyan e. Belê ez behsa Nivîskarê 
Kurd ê eyan û berbiçav Tosinê Reşîd 
dikim. Ev nivîsar jî, ji bo 70 saliya wî 
ye, pîroz be!  
Ez Tosinê Reşîd, kurê Reşîdê 
Ozman!.. 

Kerem bikin em guh bidin beşek ji 
serpêhatiya jiyana wî. Hûn û Tosinê 
Reşîd: 

“Bavê min Reşîdê Ozman peneberê ji 
gundê Sûsizê ya devera Qersê, dayika 

min, Xezala Çolo penebera ji Zorê, devera Surmeliyê bû. Lê 
pêşiyên me berê li Eyntaba Serhedê, gundê Esmerê mane. 
Gava ku di sala 1918 an de, tirk dikevine Qersê, malbata me 
bi tevahiya êzdiyên Serhedê ve derbasî Ermenistana îroyîn 
dibin û li gundê Korbilaxê bi cih û war dibin. Sedem jî ew e 
ku di wî gundî de mirovên wan ên ji êla Şerqiya hebûne.”  

Koça ber bi Tiblîsê, vegera Ermenistanê 

Di sala 1921’ê bavê Tosinê 
Reşîd diçe Tiblîsê, paşê jî 
malbata xwe jî dibe wir. 
Malbat di sala 1933’an de 
vedigere Ermenistanê û li 
gundê Kurekenda navçeya 
Êçmîadzînê bi cih dibe. Bavê 
wî Reşîdê Ozman tu caran 
neçûye dibistanê, ji 15 saliyê 
ve dabara malê dikeve stuyê 
wî û hema ji wê sale ve jî 
dest bi kar kiriye. Tosinê 
Reşîd diyar dike ku bavê wî, 
tevî ku nexwendiye jî xwe 

fêrî xwendin û nivîsandina rûsî kiribû û salên dirêj serokatiya 
gundê wan kiriye û li ser bavê xwe wiha didomîne: “Wî xwe 
li rojnama ‘Pravda” nivîsandibû û her roj ew dixwend. Bavê 
min ji xwendinê hez dikir û zarokên xwe dane xwendinê. 
Qanatê Kurdo jî bavê min daye xwendinê.” 

Birayê mezin ê Tosin, Rizaliyê Reşîd, li gundê wan 
xwendekarê yekemîn e û di sala 1948’an de li bajarê 
Êçmîadzînê dikeve Peymangeha Perwerdehiyê. Rizalî jî wekî 
bavê xwe ji xwendin û pirtûkan gelek hez dike û gava Tosinê 
biçûk dest bi dibistanê dike, di mala wan de êdî 
pirtûkxaneyeke biçûk heye.  

Tosinê Reşîd dibêje: “Ez biçûkê malê bûm û Rizaliyê bira 
çiqas roja şemiyê ji xwendinê bihata malê ji min re pirtûk 
dianîn” û berdewam dike:  

“Salên Cenga Niştimanî û salên dû re li Yekitiya Sovyetê 
nangiranî hebû û gelek malên gundê me ji gund bar kirin. 
Hinek çûn Gurcistanê, hinek ji wan berê xwe dan gundên 
ermeniyan. Gava min dest bi dibistanê kir, di gundê me de 15 
mal hebûn û dibistan heta koma çaran bû. Ji koma 5-7 ez 
çûme dibistana gundê Haytaxê ku gundekî ermeniyan bû û 3 
kîlomêtre ji gundê me dûr bû. Ji 8-10 gundê Samaxarê, ku 5 
km ji gundê me dûr bû, em 
bi peytîa diçûn û dihatin.“ 

Tosinê Reşîd li dibistanê ji 
wêje û matêmatîkê hez dike. 
Mamostayê matêmatîkê 
carcaran pirtûk dide destê wî 
û dibêje; ‚dersa nû tu şirove 
bike.‘ 

Di salên zarokatiya wî de, di 
ode ango dîwana mala wan 
de, nexasim di şevên 
payîzan û zivistanên dirêj 
de, mêrên gund di wê odê de 
berhev dibûn, stran, destan, 
cîrok, efsaneyên li ser jiyana 
xasên êzdiyan digotin. Ji bilî 
dengbêjên gundiyên wan, carcaran kesên ji gundên mayîn, 
heta ji Tiblîsê jî mêvan dihatin gund, bi mazûvanên xwe ve 
dihatin ode û dîwana Apê Reşîdê Ozman.  

Tosinê Reşîd li ser wan rojan jî wiha dibêje: 

“Ji wan dengbêjan du kes hebûn, ku heta îro jî teherê stranên 
wan li ber çevên min in, dengên wan di guhê min de ne. 

Dengbêjê yekem Şêx Hesen bû. Şêx Hesen birayê Şamilê 
Beko yê sazbendê mezin bû. Salê carekê dihat mêvaniya me, 
li dora sê rojan li mala me dima. Bi êvaran gava ode 
dikimkimî Hesen destpê dikir. Wî bi piranî destan distirandin; 
“Mem û Zîn”, “Siyabend û Xecê”, “Ker û Kulik”, “Xanê 
Çengzêrîn” “Sêva Haco” û yên mayî. Gava Hesen destpê 
dikir, oda me dibû şanoya artîstekî, artîstekî mezin. Hesen her 
gava ku bistira, ji bo her stran û kilamê dengê xwe, rûçikê 
xwe diguhast. Hey şîrove dikir. Gava Hesen distira, jinên 
mala me û jinên cînar jî dihatin û li bin piyê odê rûdiniştin. 
Dengbêjê duyem Ahmedê Mîrazî bû ku di nav xelkê de wekî 
Ahmedê Şewêş hatibû naskirin. Wî bêhtir stranên mêraniyê 
digotin û ji stranên wî bîn û boxsa profêsonaliyê dihat. Ew 
xwediyê stîla xwe bû, stranên wî ji yên gişkan cihê dibûn.”  

Sal 1954, Qanatê Kurdo, wî bi xwe re dibe Lenîngradê 

Di sala 1954’an de Qanatê Kurdo wî bi xwe re dibe 
Lênîngradê, ji bo ku li mala wî bimîne û li wir bixwîne. Lê 
Lênîngrad lê nayê, nexweş dikeve û Rizaliyê birayê wî tê û 
careke din vedigerin gund. Diyar dike ku Qanatê Kurdo gelek 
jê hez dike û didomîne:  

“Mêla Apê Qanat gelek li ser min hebû, çiqas bihata mêvanî, 
ez bi xwe re dibirim bajêr û ji min re kincên nû dikirîn. Di 
sala 1955’an de Qanatê Kurdo çend şiîren Cegerxwîn li ser 
daktîloyê lêxistî ji min re şandin. Cara yekem bi wan 
berhemên Cegerxwîn fêrî alfabeya latînî bûm. Di sala 
1957’an de wî ‘Rezimana” xwe ya akademîk bi nivîsa 
diyariyê ji min re şand. Paşê çiqas gotar û pirtûkên wî çap 
bibûna, ji min re dişandin. Pêwendiyên navbera min û Qanatê 
Kurdo çiqas çûn xurt bûn, ji sala 1959’an heta kirasguhêrîna 
wî (1985) bi kêmasî ez salê carekê diçûme Lênîngradê. Sala 
1959’an ez sê mehan li Lênîngradê mam û Pirtûkxaneya 
Qanatê Kurdo ji min re bû zanîngeha kurdayetiyê. Min her du 
dîwanên Cegerxwîn, her wisa gelek pirtûkên li ser pirsa 
kurdan xwendin.” www.a

Her sê mehên li Lenîngradê, dibin sedem ku di jiyana Tosinê 
Reşîd de gelek guhastin çêbin. Di wê demê de bi kurd û 
Kurdistanê re dibe nas, kurdayetî dike rêya jiyana wî. Paşê wê 
Apê Qanat wî fêrî alfabaye kurdî ya latînî jî bike. Kurt û 
kurmancî, Qanatê Kurdo li serenserê jiyana wî, jê re dibe 
rêberek û wisa jî dimîne.  

1959-1964 Înstîtûta Yêrêvanê ya Perwerdehiyê, Fakûlteya 
Fîzîk-Matêmatîkê  

Di sala 1967‘an de, dixwaze here Lênîngradê û bikeve 
Aspêrantûra Înstîtûta Rojhilatnasiyê 
ku Kabînêta Kurdî jî di wê Înstîtûtê 
de bû û Qanatê Kurdî serokê wê 
kabînêtê bû. Lê ew naçe: “Ez 
fikirîm min fîzîka-matêmatîk 
xwendiye, paşê wê bêjin apê wî ew 
bir û kir kurdnas!“ Bi vî awayî her 
çiqas meyla wî gelek li ser 
kurdnasiyê heye jî, ew naçe.  

Tosinê Reşîd di sala 1959‘an de 
dikeve Înstîtûta Yêrêvanê ya Perwerdehiyê, Fakûlteya Fîzîk-
Matêmatîkê û di sala 1964‘an de temam dike. Piştî înstîtûtê, li 
dibistaneke bajarê Kîrovakanê dest bi karê mamostatiyê dike, 
lê piştî sê mehan ew ji wir dibin leşkeriyê. Salekê leşkerî dike. 
Piştî leşkeriyê, di destpêka sala 1966‘ an de, li Înstîtûta 
Yêrêvanê, Beşê Kîmyayê wekî lêkolîner, dest bi kar dike. Di 
sala Sala 1970‘î de jî, li Zanîngeha Yêrêvanê dest bi kar dike, 
berê lêkolîner e, paşê karê xwe wekî mamosta-lêkolîner 
didomîne.  

Di sala 1975‘an de li zanîngehê têza doktorayê ( PhD), li ser 
pirsên kîmya sîlîkatan pawan dike. Wê salê li Beşê Înstîtûteke 
Yekîtiya Sovyêtê ku navenda wê li bajarê Kazanê ye dibe 
lêkolînerê sereke, paşê jî dibe serokê laboratorê. Şayanê 
gotinê ye ku Tosinê Reşîd, xwediyê patêntekê û 12 

diyarkirina (îzobrêtêniyê) ye. Di kovarên zanistî de 14 gotarên 
zanyarî li ser pirsên kîmya sîlîkata û meyandina fosforîtê çap 
dike. Li bajarên Moskova, Lênîngrad, Kîêv, Tallîn, Taşkên û 
Yêrêvanê beşdarî gelek konfêransên zanyarî yên kîmyayê 
bûye û gotar pêşkêş kirine. 

1991 Beşê Kurdî yê Radyoya Yêrêvanê, 1993 Melbourne 

Di sala 1991‘ê de li beşê kurdî yê Radyoya Yêrêvanê kar 
dike. Di destpêka sala 1993’yan de li Moskovayê Navenda 
Lêkolînên Kurdî vedibe. Prof. Ş. Xudo serokê wê ye. Ji bo wê 
navendê tê vexwendin, lê piştî çend mehan, di 27 ê Hezîrana 
1993‘an koçî Australiayê dike û li bajarê Melbourne bi cih 
dibe. Heta niha 
jî li wir dijî.  

Ew zewicî ye, 
du keçên wî û 
Nûra Cewarî 
hene; Zozan 
pispora 
sazbendiya 
kurdî ye, Aza li 
Wezareteke 
Hikûmata 
Australiyayê 
kar dike. Têza wê ya masterê li ser pirsa kurdi bû.  

1963, Yekitiya Sovyetê piştgiriya Şoreşa Başûrê Kurdistanê 
dike 

Tosinê Reşîd diyar dike ku havîna sala 1963‘an Hikûmata 
Yekîtiya Sovyetê bi awayeke eşkere piştgiriya şoreşa Başûrê 
Kurdistanê dike û wiha didomîne:  

“Radyo, TV, kovar, rojname, li ser kurdan û şoreşa wan 
dinivîsîn. Van bûyaran bandoreke mezin li ser kurdên www.a

Yekitiya Sovyêtê hiştin, hisên kurdperweriyê li ba wan xurt 
kirin. Payîza sala 1963‘an min, Zurbê Emir, Gêorgiyê Xudo û 
Tîtalê Efo li Yêrêvanê ‘Şêwra Xwendekarên Kurd’ 
damezirand. Ew li seranserê Yekitiya Sovyêtê yekem rêxistin 
bû ku li ser bingeha neteweyî hatibû avakirin. ‘Şêwra’ me 
berê nehênî bû, lê piştî çend mehan me pêwendî bi 
Komsomolên Ermenistanê re girê dan û bi hevkariya wan 
karê xwe domand. Piştî şêwr eşkerê bû, navê wê bû ‘Şêwra 
Xortên Kurd”. Armanca şêwrê belavkirina bîr û baweriyên 
kurdayetiyê û xurtkirina hisên neteweyî bû. Programa şêwrê 
min nivîsand û di civîna yekem de min gotarek li ser jiyan û 
berhemên Cegerxwîn xwend. Agahiyên kurdên Yekîtiya 
Sovyêtê hema bêje wê demê li ser Cegerxwîn tunebûn. Berî 
wê tenê di “Rêzimana” Qanatê Kurdo, ya sala 1957 çap bûyî 
de, çend şiîrên Cegerxwîn cih girtibûn. Ew rêziman jî li 
Ermenistanê dibe ku di destê 6-7 kesan de hebû.“ 

Tosinê Reşîd di navbera salên 70-90‘î de gelek caran diçe nav 
kurdên Gurcistanê, Qazaxistanê û Qiqizistanê: “Min ew 
mêvandarî ji bo xurtkirina hisên kurdayetiyê bi kar dianîn“ 
dibêje û berdewam dike: 

“Sala 1963‘an pêwendiyên min bi kurdên derveyî Yekitiya 
Sovyêtê re çêbûn, pirtûk, kovar, rojname û belevokên li ser 
pirsa kurdan ketin destên min. Bi xwe nayê bîra min ka min 
kingê dest bi nivîsara şiîran kiriye, lê Rizaliyê bira dinivîse, 
ku min sala 1957‘an ji wî re şiîrên xwe xwendine. Min salên 
xwendkariyê jî şiîr dinivîsîn û sala 1962‘an, gava Fêrîkê Ûsiv 
di Radyoyê de rêdaktorê beşê wêjeyê bû, du şiîrên min di 
radyoyê de hatin belavkirin. Ji wan yek tê bîra min “Were, 
bahar vebûye. Gava ez çûme leşkeriyê min şiîrên xwe ku du 
defterên 48 perî bûn, bi xwe re birin. Lê min ew li leşkeriyê 
winda kirin. Ji şiîrên berî sala 1966‘an nivîsî tenê sê, çarek di 
nav kaxazên min ên di gund de mabûn.“ 

Sala 1966’an şiîrên wî di Rojnameya “Riya Teze’ de têne 
weşandin. Her wisa di sala 1966‘an de yekemîn çiroka wî û 

@ @NNNNNNNNNNNNNNNNNNNNNNNNNNNNNNNNNNNNNNNNNNNNNNNGovara Mehfel (5) 16

yekemîn çîroka wî ji rûsî wergerandî çap bûne. Gotara wî ya 
yekem di ‘Riya Teze’ de, di sala 1961‘ê çap bûye. Ji sala 
1960‘î ve ji radyoyê re nivîsiye. Yekemîn gotara wî li derveyî 
Yekitiya Sovyêtê di sala 1976‘an de çap bûye. Sala 1966‘an 
berê bi Emerîkê Serdar re, paşê jî bi tenê ji bo Beşê Kurdî ya 
Radyoya Yêrêvanê bernameya bi navê “Ensîklopêdiya Kurdî” 
amade dike. Di wê bernameyê de gotarên li ser dîrok, wêje, 
çanda kurdî, serhildan û navdarên kurd, bajar û şûnên 
Kurdistanê yên dîrokî dihatin xwendin. Bername li dora 12-13 
salan berdewam dike. 

Yekemîn dîwana şiîrên 
xwe di sala 1966‘an de 
ji bo çapê amade dike, 
Şaxê Nivîskarên Kurd 
li Erîvanê ji wî 
dixwaze ku ew 
guherînan tê de bike, lê 
ew nake. Piştî neh 
salan ango di 1975‘an 
de, pirtûk bêyî ku bê 
guhertin çap dibe. 

Nivîsandina şanoyê û tevî Nûra Cewarî berhevkariya 
folklora kurdan 

Destpêka salên 80‘yî bi spartina Serokê Şanoya Kurdî ya 
Gelerî ya li bajarê Tiblîsê piyêsa “Siyabend û Xecê” dinivîse. 
Ew piyês gelek salan li ser dikê dimîne. Her wiha bi spartina 
heman şanoyê, piyêsek li ser jiyana Şoreşgerê kurd Fêrîk 
Polatbêkov dinivîse. Navê piyesê ‘Tîrêj‘ e.  

Di sala 1967‘an de, tevî Nûra Cewarî li nav kurdên 
Ermenistanê, Gurcistanê, Qazaxistanê û Qirqizistanê digerin û 
bi hezaran stran-awazên folklorî berhev dikin. 

Tosinê Reşîd beşdarî gelek radyokompozîsyonên Beşê Kurdî 
yê Radyoya Yêrêvanê bûye, lê di radîopiyêsa “Sîsê” de rola 
sereke ‘Keleş‘ û di ‘Ker û Kulik‘ de jî rola ‘Ker‘ dilîze. Her 
wiha kesê ku di fîlmê 
“Stranek ji bo Beko’ de 
rola muxtarê gund lîstiye jî 
ew bixwe ye. 

Ew xwediyê gelek 
berheman e û heta niha 
beşdarî gelek civîn, festîval 
û konferansên girîng bûye. 
Dixwazim ew bixwe behsa 
vê yekê bike:  

“Berhemên min bi zimanê 
rûsî, ermenî, îngilîzî, tirkî û 
erebî hatine wergerandin. 

Di sala 2005‘an de li Hewlêrê beşdarî Fêstîvala Mestûrê 
Erdelanî bûm û ji aliyê Serokê Hikûmata Herêma Kurdistanê 
yê wê demê Nêçîrvan Barzanî ve hatime xelatkirin. Heman 
salê li Silêmaniyê beşdarî fêstîvala kovara “Gelawêjê’ bûm û 
hêjayî xelata fêstîvalê hatim dîtin.  

Sala 2009‘an beşdarî Kongreya Salane ya Kongrêsa Kurdên 
Bakurê Amêrîkayê bûm. Di heman salê de ji bo 100 saliya 
Qanatê Kurdo beşdarî konfêrans û sêmînerên li Dihok, 
Diyarbekir û Stenbolê bûm.“ 

Tosinê Reşîd şiîren M. Lêrmontov, A. Pûşkîn, A. 
Voznêsênskî, Y. Îsayêv, F. Polatbêkov ji zimanê rûsî û şiîrên 
Parûyr Sêvak ji zimanê ermenî wergerandine kurdî û di 
rojnameya “Riya Teze” û çendek kovar û rojnamên kurdî de 
çap kirine. Her wisa wî kurteçîrokên F. Polatbêkov, A. 
Çêxov, L. Tolstoy, Î. Bûnîn, V. Şûkşîn ji zimanê rûsî 
wergerandine kurdî. 

Wî her dem qedir û qîmeteke mezin daye rojnamegeriyê. Çi ji 
bo Radyoya Yêrêvanê û Rojnameya Riya Teze, çi ji bo kovar 
û rojnameyên kurdî yên derveyî Yekitiya Sovyêtê û van salên 
dawî jî li ser tora ragihandinê/înternetê bi têra xwe gotar 
nivîsîne û belav kirine. 

Tevahiya berhemên Tosinê Reşîd:  

 Kilamê rê (şiîr) “Hayastan” 1975, Yêrêvan 
 Ev pirtûk bi wergera tirkî re tevayî (werger A. Balî) sala 1985 an 

li Bêrlînê çap dibe. Her wisa bi amade kirina Ferhad Şakelî, di 
sala 2004’an, hejmara 89’ê ya kovara “Raman” de bi tîpên erebî 
çap dibe. 

 Zozan (şiîr) (Almanaxa Bahara Teze 3) ‘Sovêtakan grox’ 1984, 
Yêrêvan. 

 Nîvro (şiîr) ‘Sovêtakan grox’ 1987 Yêrêvan 
 Siyabend û Xecê (Drama) “Roja Nû” Stockholm, 1988, 
 Li şanoya kurdî ya gelerî, bajarê Tiblîsê de hatiye lîstin.  
 Li ser bingeha drama “Siyabend û Xecê” derhênar Sahin Gok, di 

sala 1992‘an bi piştgiriya şirketa Senar-Film, kiriye fîlm.  
 Şeva bê xew (Kurteçîrok) “APEK”, Stockholm, 2000, 
 90-saliya bûyîna zimanzanê mezin Qanatê Kurdo (Lêkolîn, 

bîranîn) bi Husên Hebeş ve, “Hogir” Bonn, 2000. 
 Êzdiyatî, oleke hê jî ne naskirî, (Lêkolîn) “Roja Nû” Stockholm, 

2004,  
 Êzdiyatî, oleke hê jî ne naskirî, Çapa duyemîn, “Lîs”, Diyarbekir 

2010. 
 Min bêriya şevên Sipî kiriye (Kurteçîrok) “Avesta” Stenbol, 

2005. 
 Min bêriya şevên Sipî kiriye (Kurteçîrok û Evsenetiyên êzdiya, bi 

tîpên erebî) “Spîrêz” Duhok, 2005.  
 Mestûre, serê hêjayî tac bû (Romana dîrokî, bi tîpên erebî) 

“Aras” Hewlêr, 2005. 
 Mestûre, serê hêjayî tac bû çapa duyemin, “Ronahî” Diyarbekir, 

2010  
 100 saliya zana û nivîsarê kurd Qanatê Kurdo ( lêkolîn û bîranîn, 

bi tîpên erebî), bi dk. Husên Hebeş ve, ‘Yekîtiya Nivîsarên Kurd’ 
Duhok, 2009. 

 Evîna te ez parastim, (roman), ‘Han’ Berlin, 2010. 
 Ji bo romana ‘Mestûre, serê hêjayî tac bû”, sala 2005 an hêjayî 

xelata weşanxana “Aras” bûme.  
 Berhemên wî yên ji bo çapê amade kirî û çapkirî: 

 Gulbijêr ji helbestên Şikoyê Hesen, (şiîr, bi tîpên erebî) “Spîrêz” 
Duhok, 2007. 

 Şikoyê Hesen, Ba û payîz (şiîr) “Avesta” Stenbol, 2008 
 Folklora Kurmanca (Heciyê Cindî, Emînê Evdal), Avesta” 

Stenbol, 2008. 
 Rizaliyê Reşîd, Baharê bahar nedît, kurteçîrok, “Xoybûn” Bêrlîn, 

2008. 
 Her wiha Tosinê Reşîd ji bo van pirtûkan jî pêşgotin nivîsîne: 
 “Antologiya şiîra kurdî” ku A. Balî amade kiriye û çap kiriye, 
 “Foklora kurmanca” Avesta, 2007, Stenbol 
 Şikoyê Hesen “Payîz û ba” Avesta, 2008 Stenbol 
 Lêkolînên wî yên zanyarî yên li ser ziman, dîrok û wêjeya kurdan 

çap bûne: 
 “Rûpêlek ji dîroka kurdên êzdî” (Pêwendiyên êzdiya bi şahê 

Gurcistanê re, li sedsaliya XVIII), rojnama “Riya Teze” 1986, 
Yêrêvan 

 “Şiîra kurdî li Yekîtiya Sovyêt”, kovara “Nûdem”, N 31, 1999, 
Stockholm  

 Kurdistana Sinê di nîveka yekemîn, pirtûka “Mestûre Erdelanî” 
“Aras”,  

 ya sedsaliya XIX, 2005, Hewlêr. 
 “Kurdên Yekîtiya Sovyêt; berê û niha”, kovara “ Nûbûn” , N 

110, 2009, Duhok 
 “Wêjeya kurdî li Yekîtiya Sovyêt”, kovara “Wate’ N 2, 2010, 

Hewlêr.  
 “Qanatê Kurdo- rexnegir”, kovara “Peyv” N 49, 2009, Duhok. 
 “Zimanê qel û beytên êzdiya”, Pirtûka “Şêx Fexrê Adiyan”, 

“Dengê Êzdiyan”, 2009, Oldenburg.  
 “Nêrînek li dîroka kevnar”. (Bingehên ola êzdiyan), kovara 

“Mefel”, N1, 2010, Duhok.  
• Beşeke mezin ji vê nivîsarê, di hejmara 101’an a rojnameya 

Rûdawê ku li Kolna Almanyayê tê derxistin de, hatiye weşandin.  
  

 
 
 
 
 
 
 
 
  

- Ev gotar ji malpera  rizgari.com hatiye wergirtin  bi 
razemendiya malper û xwediyê gotarê. 
- Govara Mehfel 70 saliya nivêskarê hêja Dr. Tosinê 
Reşîd pîroz dike û 'emrekî dirêj jêre dixwaze ku 
xizmetek mezin ji çanda me re kiriye.  

Dr. Tosinê Reşîd 
Istiraliya @@

@

 
 

70  saliya  
 

        
 
 
 
 

 
 
 
 
 
 
 
 
 
 
 
 
Di nav kurdên Yekîtîya Sovyêt de 
pêkenînek hebû. Yek dibêje: ‘Min 
xwest kurê min bibe terzî, nebû, bibe 
soldirû, dîsan nebû, çawan tê xuyayê, 
ez ê kurê xwe bikim şayîr’. Belê, 
hebûn bi îmkanên bavê xwe bûn 
şayîr, nivîskar, hebûn, piştî bûn 
xwedîyê tesîreke sîyasî, yan civakî, 
bûn nivîskar; kesî nikaribû rê li 
pêşîya berhemên wan bigre. Yên 
usan jî hebûn, wekî nolî lehengê 
‘Êpîlog’ a Hesenê Metê, ji qara 
xelkê, 50-60 salîyê de bûn nivîskar. 

Eskerê Boyîk  

Lê kesên usan jî hebûn, wekî dayîna xwedê bi wan re hebû. 
Wan nikaribû nenivîsîya, nikaribû çi ku hundur wan de 
pingav girtîye, nedana der. Eskerê Boyîk yek ji wan e. 
Eskerê Boyîk 31-ê Tebaxê, sala 1941 ê, li gundê Qundaxsazê, 
komara Ermenistana Sovyêt ji dayîk bûye. Qundaxsaz dikeve 
bakûra çîyayê Elegez, çîyayê ku xem û xeyalên gelekan ji me 
bi wî re girêdayîne. Û têma çîya, berî gişkî çîyayê Elegez, 
cîhê xwe yê hêja di berhmên nivîskar de heye.  
Navê Qudaxsazê dûarôjê kirin ‘Rîya Teze’, lê Esker navê 
kevn hiz dikir, çawan tê xuyayê bîranînên zarotîyê bi navê 
kevn re girêdayî bûn. 
Qundaxsazîya bi germî ziman, folklor û kevneşopîyên xwe 
diparastin û rehên berhemên Esker digihîjne wan çavkanîyan. 
Eskerê Boyîk bi xwendina xwe, bi pêşê xwe pisporê aborîyê 
ye, PhD a wî ji aborîyê heye, ew doktor e. Wî salên dirêj li 
înstîtûteke zanîyarîyê kar dikir û serokê beşeke giring bû. 
Gelek berhemên wî yên zanîyarîya aborî di kovarên zanîyarî û 
wek broşur, bi zimanên ermenî û rûsî çap bûne. Esker nav 
hevkarê xwe de pisporekî naskirî bû û giranîya gotinên wî bal 
dayîrên hukumatêye anegor jî hebû. 
Lê Eskerê Boyîk berî gişkî nivîskar e; pêşewitîyê ziman û 
çanda kurdî. 50 salî zêdetir e, wekî ew bê westan dinvîse, 
berhemên wî di weşanên kurdî û yên bi gelek zimanan mayî 
de tên belav kirin. 
Yekemîn dîwana şiîrên wî, ‘Şiverê’ sala 1966 an çap dibe. Dû 
re Esker gelek pirtûkên şiîra, çîroka, romana, pîyêsa û 
lêkolîna çap dike û cîhê xwe yê hêja di wêjeya kurdî de digre. 
Berhemên wî li Yekîtîya Sovyêt (Ermenistan), Swed, 
Almanîya, Tûrkîya û Başûra Kurdistanê çap bûne. Ev êdî 
naskirina netewî ye. Eger ez şaş nînbim, piştî berhemên Erebê 
Şemo, ji berhemên kurdên sovyêt, dîwana şiîrê Eskerê Boyîk, 
‘Kulîlkên çîya’ bû ku bi wergera tirkî re tevayî (werger 
Kemal Burkay) li Tûrkîyayê çap bû. Ev jî naskirineke keda wî 
ye. 
Şiîrên Eskerê Boyîk nêzîkî dilê xelkê ne, xwendevan wan hiz 
dikin û bade nîne çendek ji wan bûne stran. Çawan hatîye 

nivîsar, niha jî Nizametdîn Arîc (Feqîyê Teyran) çend şiîrên 
wî kirine stran. 
Armanca vê gotarê nirxandina berhemên Eskerê Boyîke 
wêjeyî nin e, lê dîsan ji ez dixwezim li vir komêdîya Eskerê 
Boyîk “Sinco qîza xwe dide mêr” bi bîr bînim. Bi bawerîya 
min ew bûyara şanoya kurdên Yekîtîya Sovyêt, ya here 
berbiçav bû. Berî hevberdana Yekîtîya Sovyêt du şanoyên 
kurdên sovyêt, yên gelerî hebûn; yek li Gurcistanê, li bajarê 
Tbîlîsî, ya mayî jî li Ermenistanê, li gundê Elegezê. Herdu 
şanoya jî komêdîya ‘Sinco qîza xwe dide mêr’ dilîst. 
Komêdîya ‘Sinco qîza xwe dide mêr’  kêm û kurtîyên civaka 
kurda danîn ber çavan û dîyalôgên wê, yên tûj û sade, nav 
xelkê de dihatin gotin, bibûn beşekî folklorê. @  
Ev destkevtineke 
mezin e! 
Eskerê Boyîk endemê 
Yekîtîya Nivîskarên 
Ermenistanê bû, salên 
dirêj sêkrêtarê 
Sêksîya Nivîskarên 
Kurd bû. Ew usan jî 
berpirsîyarekî 
almanaxa nivîskarên kurde salane ‘Bahar’ bû. Usane Esker 
xen ji berhemên xwe, bi karê civakî jî xizmeteke hêle ji 
wêjeya kurdên Ermenistanê re dikir. 
Bi seda gotarên Eskerê Boyîk di ronjama ‘Rîya Teze’ de çap 
bûne û bi beşa kurdî, ya radîyoya Yêrêvanê hatine belav kirn. 
Piranîya gotarên wî pirsgirêkên civaka kurdan û çanda wan 
dianîn ber çavan. Gelek berhemên wî usan jî di mediya kurdî, 
ya dervayî Yekîtîya Sovyêt hatine belav kirin.  
Keda Esker di pêşvabirina wêje, rojnamevanî û şanoya kurdî 
de hatibû nas kirin û dem hatibû, wekî berê wê keda xwe 
bixwe. Lê Yekîtîya Sovyêt ser me de hilweşîya û her yekî ji 
me avête kuncekî cihanê.  
Pêşîya gotîye: ‘Kevrê mezin di cîhê xwe de gran e’. Belê, 
gava mirov cîşihitî dibe, berê xwe dide qurbetîyê, hêsa nîne 

cîhê xwe bibîne, ew jî gava temenê te ser 50-î re ne. Divêt tu 
her tiştî ji nû ve dest pê bikî. 
Çiqwas jî bi zor û dijwarîya, piştî 
gereke dirêj, ku çend welat hildigirtin 
nav xwe,  Eskerê Boyîk li Almanîya, 
bajarê Oldenburg bi cîh bû. Piştî bi 
cih bûnê, çend sal jî pêvîst bûn, heta 
cîhê xwe bigre. Ez zanim, ew sal, 
salne gelek gran bûn ji bo Esker, lê 
dîsan wî pênûs ji destê xwe danenî. 
Nav van salên qurbetîye de wî gelek 
berhemên nû, yên hêja gihandine ber 
destê xwendevanên kurd. Esker usan jî bi zanebûnên xweye 
kûr û ezmûna dewlemend xizmeteke civakîye hêja dike, bi 
taybetî li ‘Mala Êzdîyan’ ya bajarê Oldenburg ê. 
Hê li Yekîtîya Sovyêt mêla Eskerê Boyîk ser ol û dîroka 
êzdîya hebû û piştî li Almanîya bi cîh bibe, civakên êzdîyên 
Kurdistanê ji nêzîk ve nas bike, wî çend lêkolîn û berhemên 
berbiçev ser ol û dîroka êzdîyan çap kirin, beşdarî amade kirin 
û rêvabirina gelek konfêrans, panêl û sêmînarên bi wan pirsan 
re têkel bû.   
Kurdên Yekîtîya Sovyêta berê, gor îmkanên xwe karekî hêja 
ji bo lêkolîna pirsên kurdnasîyê, bi pêş ve birina ziman, wêje 
û canda kurdî kirin. Ji nav wan usan jî gelek sîyasetmedar, 
karmendên civakî û rojnamevan derketin. Van salên dawî, ji 
bo nasandina kar û keda kesên ev barê giran hildabûn ser milê 
xwe dîhar bike, Eskerê Boyîk gelek gotarên hêja nivîsîn û 
belav kirin. Ev karekî gelek kêrhatîye û gerek bê gotin, wekî 
gotarên Eskerê Boyîk bi dilpakî, obyêktîvî hatine nivîsarê û ji 
bo lêkolînên duarojê dikarin bibin bingehên pê bawer. 
Ez 70 salîya Eskerê Boyîk bi dil û can pîroz dikim û ji hogirê 
xweyî hizkirî re tenduristîke baş, salên dirêje bêmûr 
dixwezim. 
 
- Govara Mehfel 70 saliya nivêskarê hêja Dr. Eskerê Boyîk jî pîroz 
dike û 'emrekî dirêj jêre dixwaze ku wî jî xizmetek mezin ji çanda 
me re kiriye.  

Felekê got: Xerîbo.. çend caran min gote te neçe serê van 
gire?, 
Tu dê hilînî xeman û xemgire, 
Felek tê di zurê, mîna gure, 
Emîn Cibrayîl, qasidê melikê bêrî ye, qasidê reb el- 'alemîne,  
Kulîlgên adar û nîsanan bi hezar û yek rengî di xemile yê 
hazire, 
Ez sund xwere tobedarim piştî Mîr Mihê xwe siwarê qute 
ciwaniyê, 
Malxoyê malê mîr, ciwanê dem û dewranê xwe ne xwarî, 
Ez çi soz û çi qiraran na dime çi xerîban, çi misafire. 

Varyenteke
 Belavenekirî ji..  

Beyta Mîr Mih 

Feleka mal ava hûr.. hûr girî, 
çend caran min gote te neçe serê wî girî? 
Ez sund xwere tobedarim piştî Mîr Mihê xwe siwarê qute 
ciwaniyê, 
Malxoyê malê mîr, ciwanê dem û dewranê xwe ne xwarî, 
Min çi soz û çi qirar ne dane çi kurên xerîba, çi kurên 
misafirî. 
 
Felekê dibêje: Mîr Miho..halê me xerîba her eve, 
sitêrên 'esmanan lê di hêne qîr û gazî û reve, 
şalûl wê dihên, bilbila xizêmeke zêrîn ye li deve. 
 
Felekê got: 
bejna Mîr Mihê min zirave ji tayê hinarê,  
kesik dike zeberî quba Felekê li xeyîra sibê, li 'esra hêvarê, li 
ber sîha zinarê, 
Ez sund xwere tobe darim piştî Mîr Mihê xwe siwarê qute 
ciwaniyê, 
Malxoyê malê mîr, ciwanê dem û dewranê xwe ne xwarî, 
Ez çi caran.. çi caran sor gulekê ne dime dora şarê. 
 
Felekê got: bejna Mîr Mihê min zirave ji tayê kunciyê,  
kesik dike zeberî quba felekê li xeyîra sibê, li 'esra hêvarê, li 
ser devê birkê wê kaniyê, 
Ez sund xwere tobe darim, 
Piştî Mîr Mihê xwe siwarê qute ciwaniyê, 
Malxoyê malê mîr, ciwanê dem û dewranê xwe ne xwarî, 
Ez çi caran.. çi caran zincîrê na dime dora kofiyê. 
 
Felekê got: bejna Mîr Mihê min zirave ji şitla zerebiyê,  
heyla dinyayê betalê, şîn dike li derê quba felekê li ser wê 
kaniyê 
Ez sund xwere tobedarim piştî Mîr Mihê xwe siwarê qute 
ciwaniyê, 
Malxoyê malê mîr, ciwanê dem û dewranê xwe ne xwarî, 
Ez çi caran.. çi caran ji kesî ra ne kim şîniyê. 

Mîr Miho.. 
şevên pîre payîzan di dirêjin, xewa çavên min nayê, 
pêr û terazû hilatin û qurix hat û qam ..qam pala xwe dayê, 
heyfa min di hête wê heyfê yên weke; Mîr Mihê siwarê qute 
ciwaniyê, 
Malxoyê malê mîr, ciwanê dem û dewranê xwe ne xwarî, 
bi halê derwêşê şamê be yên weke; 
Denun li Misrî, Hesen li besrî, Mîr Birahîmê Ademe, 
ser xatira wê axretê, pişta xwe dane vê dinyayê 
 
Mîr Miho.. 
şevên pîre payîzan di hên û xewa çavên min ne tê, 
pêr û terazû hilatin, qurix hat û qam ..qam pala xwe di de tê, 
heyfa min di hête wê heyfê yên weke; Mîr Mihê siwarê qute 
ciwaniyê, 
Malxoyê malê mîr, ciwanê dem û dewranê xwe ne xwarî, 
bi halê derwêşê şamê be yên weke; 
Denun li Misrî, Hesen li besrî, Mîr Birahîmê Ademe, 
Wan jî pişta xwe dane vê dinyayê, ser xatira wê axretê,  
 
qubên felekê di keskin, 
Serê wan li semawetê jorîne, 
regeh û lengerê van quban li binê behrên kelî bestin, 
bi halê derwêşê şamê be yên weke; 
Denun li Misrî, Hesen li besrî, Mîr Birahîmê Ademe, 
Xatir ji heval û oldaşên xwe dixwestin,  
 
qubên felekê di hûrin, 
Serê wan li semawetê jorin, 
regeh û lengerê van quban li binê behrên kûrin, 
ser wan quban li 'ezmanên jor, 'ezmanên mişûrin, 
bi halê derwêşê şamê be yên weke; 
Denun li Misrî, Hesen li besrî, Mîr Birahîmê Ademe, 
heyfa min di hête wê heyfê yên weke; Mîr Mihê siwarê qute 
ciwaniyê, 
Malxoyê malê mîr, ciwanê dem û dewranê xwe ne xwarî, 

di destê Emîn Cibrayîl de di bê destûrin. 
 
qubên felekê di ziravin, 
Serê wan quban li semawetên jorîn, 
Regeh û lengerên wan li behrên bi avin. 
 
qubên felekê di spîne, 
Serê wan quban li 'ezmanên jorîne, 
Regeh û lengerên wan li behrên hêlîne. 
 
Mîr Mih: Felekê hunê xwedê di hebînin, 
û Cinazê min bixemlînin, 
min ber bi axretê bişînin. 
 
tirba min bikolin li pala wî girî 
herdû zendên min ji min re bikine dû kêlên kevirî 
da rojên 'îd û cimaya lalişê werin ser tirba min bikene girî. 
 
 
 
 
 
 
 
 
 
 
 
 
 
 
 
 
Min ev beyte ji mam Mirad Êsiyanî li havîna 2010 daye nivîsîn. 
mam Mirad pîremêrekî heftî saliye, xelkê gundê Êsiya- qeza şêxan 
e, di edebiyata êzidiyan ya zarekî de yê şarezaye.  

